
Suppliment tal-Gazzetta tal-Gvern ta’ Malta Nru. 19,277, 9 ta’ Lulju, 2014
Taqsima  B

____________________________________________________________________

A.L. 242 tal-2014
ATT DWAR L-EDUKAZZJONI

(KAP. 327)

Ir-Regolamenti tal-2014 tal-Kors għall-Grad ta’ Professional Doctorate

	 BIS-SAĦĦA tas-setgħat mogtija lilu bl-artikoli 74 (5) u 75 (6) tal-Att dwar 
l-Edukazzjoni (Kap. 327), il-Kanċillier tal-Università ta’ Malta ppromulga dawn 
ir-regolamenti magħmula mis-Senat tal-Università ta’ Malta bis-saħħa tas-setgħat 
mogħtija lilu bl-artikoli 75 u 79 ta’ dak l-Att:

It-Titlu u l-Interpretazzjoni

	 1.  (1)  Dawn ir-regolamenti jistgħu jissejħu bħala r-Regolamenti tal-2014 tal-
Kors għall-Grad ta’ Professional Doctorate.

	       (2)  F’dawn ir-regolamenti, kemm-il darba r-rabta tal-kliem ma teħtieġx 
mod ieħor, it-termini wżati għandhom ifissru kif indikat fil-Glossarju ta’ Termini 
mniżżel hawn taħt:

Il-Glossarju ta’ Termini
It-Terminu It-Tifsira

Bord il-Bord tal-fakultà jew l-istitut jew iċ-ċentru jew l-iskola 
tal-Università fejn se jsir il-Programm

Bord tal-Istudji il-Bord tal-Istudji maħtur mis-Senat fuq ir-rakkomandazzjoni 
tal-Bord

Fakultà il-fakultà jew l-istitut jew iċ-ċentru jew l-iskola tal-
Università li joffri l-Grad

Grad il-grad ta’ professional doctorate msejjaħ bħala ‘Doctorate 
in (qasam ta’ studju)’ huwa maħsub għal studenti li 
għandhom karrieri professjonali jew karrieri fl-industrija 
u li huma nteressati fl-opportunità biex jirriflettu dwar 
l-aħjar prattika, aktar milli li jsegwu karrieri akkademiċi li 
għalihom dan il-grad mhuwiex maħsub.

Grad ta’ Master il-grad ta’ Master f’qasam partikolari ta’ studju li għandu 
jingħata fil-każijiet speċifikati fir-regolamenti 37 u 38

Kors il-programm ta’ studju li jwassal għall-grad ta’ professional 
doctorate

Kumitat tal-Fakultà 
għad-Dottorat

il-kumitat fdat biex isegwi l-istudji għad-dottorat ta’ kull 
student  kif speċifikat ir-Regolamenti tal-2008 għall-Grad 
ta’ Doctor of Philosophy – Ph.D.

Postgraduate Diploma il-Postgraduate Diploma f’qasam partikolari ta’ studju li 
għandha tingħata fil-każijiet speċifikati fir-regolament 35

Programm il-programm ta’ studju mgħallem u ta’ riċerka fil-qasam ta’ 
studju magħżul

Sottokumitat is-sottokumitat għall-Ph.D. maħtur mis-Senat skont ir-
Regolamenti tal-2008 għall-Grad ta’ Doctor of Philosophy 
– Ph.D.

L-Applikabilità

	 2.  Dawn ir-regolamenti għandhom japplikaw minn Ottubru 2014 u jidħlu fis-
seħħ bħala ordinamenti ta’ dawn ir-regolamenti.

L-Eliġibbilità biex joffru l-Grad 

	 3.  L-applikanti jkunu aċċettati biex jirreġistraw għall-Grad wara li jkun aċċertat 
mis-Senat li l-Fakultà fejn se jsiru t-tagħlim u r-riċerka tista’ tipprovdi l-faċilitajiet 
xierqa meħtieġa għall-Programm propost, kif ukoll superviżuri għad-dissertazzjoni li 
jistgħu jipprovdu superviżjoni regolari għad-dissertazzjoni u superviżuri ta’ prattika 
professjonali li jistgħu jipprovdu pariri għal komponent ta’ prattika professjonali, 
meta jitqiesu r-rekord u l-kompetenza akkademiċi u l-impenji l-oħra tagħhom.

L-Eliġibbilità għall-Għoti tal-Grad 

	 4.   (1)   Il-Grad għandu jingħata wara li jintemm b’suċċess il-programm ta’ 
studju, inkużi t-taqsimiet studju mgħallma, il-komponent ta’ prattika professjonali, 
fejn dan huwa meħtieġ, u l-kitba u d-difiża ta’ dissertazzjoni li jkun fiha kontribuzzjoni 
oriġinali għat-teorija u għall-prattika fil-qasam ta’ studju bil-għan li jiġu jviluppati 
ħiliet tal-ħsieb kritiku u li jirriflettu dwar il-prattika professjonali.

	            (2)  L-istudenti għandhom jikkonformaw mal-provvedimenti ta’ dawn 
ir-regolamenti u tal-Ordinamenti tal-Fakultà għall-Grad ta’ Professional Doctorate 
u għandhom jissodisfaw ukoll xi rekwiżiti oħra preskritti f’xi statuti, regolamenti u 
ordinamenti rilevanti oħra tal-Università, inklużi l-proċeduri etiċi, dwar is-saħħa u 
s-sigurtà applikabbli.

	      (3)  Skont il-provvedimenti tal-Istatut 3, fejn l-Univeristà, bl-approvazzjoni 
tas-Senat, tagħmel ftehim ma’ universitajiet oħra biex jagħtu grad flimkien jew grad 
doppju, mela l-Grad jista’ jingħata:

	 (a)  fil-każ ta’ grad li jingħata flimkien, f’ċertifikat wieħed mill-universitajiet 
imsieħba kollha u għandu jingħata f’waħda mill-universitajiet imsieħba kif miftiehem 
bejniethom; jew

	 (b)  fil-każ ta’ grad doppju, separatament minn kull università msieħba.

Ir-Rekwiżiti għad-Dħul għall-Grad

	 5.  (1)  Is-Sottokumitat għandu jikkonsidra applikazzjonijiet għall-Grad minn 
applikanti li għandhom grad ta’ Master ta’ din l-Università jew ta’ università oħra, 
f’qasam ta’ studju rilevanti għall-Programm.  Għall-għan ta’ dan ir-regolament, il-
grad ta’ Master għandu jkun miksub wara kwalifika tal-ewwel ċiklu.  F’ċertu każijiet, 
is-Sottokumitat jista’ jikkonsidra wkoll kwalifiki oħra jekk iqis li dan huwa xieraq.



B  2755

VERŻJONI ELETTRONIKA

	        (2)  L-applikanti għandhom ikollhom kwalifiki xierqa biex juru li l-livell 
tal-Ingliż tagħhom huwa sodisfaċenti.  L-offerta ta’ post biex isegwu l-Grad tista’ issir 
bil-kundizzjoni li l-applikanti jiksbu dawn il-kwalifiki ta’ profiċjenza qabel il-bidu 
tal-istudji tagħhom.

	              (3)  Minbarra l-kwalifiki msemmija fil-paragrafi (1) u (2) ta’ dan ir-
regolament, l-applikanti għandhom ikollhom ukoll dawk il-kwalifiki u jissodisfaw 
kundizzjonijiet oħra li l-Bord jista’ jistabbilixxi minn żmien għal żmien għal dan il-
għan u li għandhom ikunu approvati mis-Senat f’forma ta’ ordinamenti.

L-Applikazzjonijiet għall-Grad 

	 6.  L-applikazzjonijiet jistgħu jingħataw fi kwalunkwe żmien tas-sena fuq il- 
formola preskritta iżda l-istudenti jkunu rreġistrati b’effett minn Ottubru.

	 7.   Il-Kumitat tal-Fakultà għad-Dottorat għandu jikkunsidra applikazzjonijiet 
għall-Grad u għandu jagħmel ir-rakkomandazzjonijiet tiegħu  lis-Senat, permezz tal-
Bord u tas-Sottokumitat.

L-Approvazzjoni Etika tal-Programmi ta’ Riċerka

8.  Kull riċerka li ssir mill-istudenti li tinvolvi kuntatt dirett ma’ pazjenti jew 
parteċipanti f’saħħithom, kemm jekk hija riċerka klinika, bijomedika jew soċjali, 
jew l-użu sekondarju ta’ materjali jew kampjuni umani eżistenti, jew li tinvolvi 
annimali għandha tkun suġġetta għal konsiderazzjoni etika.  Din għandha ssir mill-
Kumitat għall-Etika fir-Riċerka maħtur mis-Senat għal dan il-għan.  Dawn il-proposti 
ta’ riċerka għandhom l-ewwel ikunu kkonsidrati mill-Bord li għandu jissottometti 
l-proposta lill-Kumitat għall-Etika fir-Riċerka għall-approvazzjoni.  

Il-Post tal-Istudju

	 9.  Fejn applikabbli, l-applikanti jkunu meħtieġa li jkunu residenti f’Malta 
għal partijiet speċifiċi tal-komponent mgħallem tal-Programm kif indikat mill-Bord 
tal-Istudji.   Il-Bord tal-Istudji jista’ japprova li l-istudji jsiru barra mill-Università, 
sakemm li:

	 (a)  il-faċilitajiet tal-post fejn l-applikani, jkunu se jagħmlu l-istudji tagħhom 
ikunu ekwivalenti jew aħjar minn dawk tad-dipartiment jew jikkomplementaw dawk 
tad-dipartiment u huma essenzjali għax-xogħol u d-dipartiment ikkonċernat għandu 
jipprovdi evidenza ta’ dan bil-miktub lill-Bord;

	 (b)   matul il-komponent tar-riċerka l-applikanti għandhom normalment 
jgħaddu perijodu raġjonevoli fil-kampus ta’ Malta matul liema perijodu huma 
għandhom ikollhom laqgħat mas-Superviżur tad-Dissertazzjoni; u

	 (ċ)  konsulent ikun maħtur biex isegwi lill-istudent regolarment fil-post tal-
istudju/ir-riċerka ’l bogħod mill-kampus.

It-Tul tal-Istudji

	 10.  (1)  L-istudji għall-Grad għandhom jinfirxu fuq perijodu ta’ mhux anqas 
minn tlett snin ta’ studju fuq bażi full-time jew l-ekwivalenti fi studju fuq bażi part-
time.  Jekk il-komponent tar-riċerka jkun jeħtieġ perijodu itwal biex jintemm, is-
Sottokumitat jista’ jirrakkomanda dan lis-Senat.

                     (2)  Fuq ir-rakkomandazzjoni tal-Bord u tas-Sottokumitat, is-Senat 
jista’ jagħti lill-istudenti estensjoni tal-istudji sa sentejn biex jippermettilhom itemmu 
l-istudji tagħhom, irrispettivament minn jekk humiex irreġistrati fuq bażi full-time 
jew part-time.

11.  L-istudenti fuq bażi full-time ma jistgħux ikollhom impieg li jista’ jfixkel 
il-progress tal-istudji tagħhom u għandhom jinfurmaw lill-Università dwar il-medda 
tal-impenn tal-impieg tagħhom.

L-Attendenza

	 12.  L-istudenti huma mistennija li jattendu għall-lekċers, seminars, sessjonijiet 
ta’ prattika u sessjonijiet ta’ tagħlim ieħor, kollha.  Il-lekċerers jistgħu ma jaċċettawx 
li jevalwaw studenti f’taqsima studju jekk l-attendenza tagħhom għat-taqsima  studju 
ma tkunx sodisfaċenti.

Is-Sospensjoni tal-Istudji

	 13.   Fuq ir-rakkomandazzjoni tal-Bord u tas-Sottokumitat, is-Senat jista’ 
jħalli lill-istudenti, għal raġuni tajba u suffiċjenti, jissospendu l-istudji tagħhom għal 
perijodu massimu ta’ 12-il xahar, irrispettivament minn jekk humiex irreġistrati fuq 
bażi full-time jew part-time, sakemm li il-kontinwazzjoni tal-istudji tagħhom għandha 
tiddependi mid-disponibbiltà tal-Programm fis-snin ta’ wara.  F’dawn il-każijiet, il-
perijodu ta’ sospensjoni tal-istudji ma jitqiesx meta jkun ikkalkolat il-perijodu ta’ 
reġistrazzjoni għall-Grad skont ir-rekwiżit tat-tul tal-istudji.

It-Tibdil tal-Mod ta’ Studju

	 14.  Is-Senat jista’ jħalli lill-istudenti jibdlu l-mod ta’ studju tagħhom minn 
full-time għall-part-time jew minn part-time għall-full-time, skont kif possibli.   Il-
perijodu ta’ reġistrazzjoni għandu jkun ikkalkulat mill-ġdid fuq il-bażi tal-proporzjon 
taż-żmien li matulu l-istudenti kienu qed jistudjaw f’kull mod.

Ir-Reġistrazzjoni Annwali

	 15.   (1)   L-istudenti huma meħtieġa jirreġistraw fil-bidu ta’ kull sena 
akkademika matul il-perijodu ta’ studju tagħhom.

(2) Din ir-reġistrazzjoni għandha tkun aċċettata biss jekk l-istudenti qed 
jagħmlu progress sodisfaċenti fl-istudji tagħhom.

Il-Programm ta’ Studju

	 16. (1) Il-Programm għall-Grad għandu jinkludi (a) komponent ta’ tagħlim, 
inklużi taqsimiet studju li għalihom hemm assenjati bejn 60 u 120 krettu ECTS; u (b) 
komponent ta’ riċerka, inkluż taqsima studju ta’ dissertazzjoni.

(2) Komponent ta’ prattika professjonali taħt superviżjoni, li għandu jsir 
matul perijodu sinifikanti tal-Programm, jista’ jkun inkluż ukoll kif speċifikat fl-
ordinamenti tal-Kors.

(3) Is-Senat, fuq ir-rakkomandazzjoni tal-Bord, għandu japprova 
l-programm ta’ studju li għandu jinkludi l-komponenti ta’ tagħlim, riċerka u prattika 
professjonali, skont kif applikabbli.

Il-Bord tal-Istudji

	 17. Il-Bord tal-Istudji għandu:  (a) jimplimenta r-Regolamenti għall-Kors tal-
Grad ta’ Professional Doctorate; (b) jissorvelja u jevalwa l-programm ta’ studju; (c) 
jipproponi programm ta’ studju, ordinamenti u kwalunkwe reviżjonijiet kif meħtieġ, 
lill-Bord u (d) jissorvelja l-proċeduri wżati fil-valutazzjoni tal-livell milħuq mill-
istudenti.

	 18.  Il-Bord tal-Istudji għandu jikkunsidra rapporti annwali mill-istudenti dwar 
il-progress tal-istudji tagħhom, li għandhom jinkludu xi problemi li jistgħu jkunu qed 
jiltaqgħu magħhom.

Il-Kumitat tal-Fakultà għad-Dottorat

	 19. (1) Il-Kumitat tal-Fakultà għad-Dottorat għandu jsegwi, kif jidhirlu xieraq, 
il-progress tal-istudenti matul il-Programm kollu, sakemm li huwa għandu jiltaqa’ 
mill-anqas darba fis-sena biex jirrevedi l-progress ta’ kull student.   Il-Kumitat tal-
Fakultà għad-Dottorat għandu jikkonsulta mal-Bord tal-Istudji matul dan il-proċess.

	         (2) Is-Superviżuri tad-Dissertazzjoni u tal-Prattika Professjonali għandhom 
ikunu meħtieġa jissottomettu rapporti regolari bil-miktub dwar il-progress tal-
istudenti tagħhom, rigward il-progress tad-dissertazzjoni u tal-komponent tal-prattika 
professjonali rispettivament.   Dawn ir-rapporti għandhom ikunu sottomessi lill-
Kumitat tal-Fakultà għad-Dottorat, b’konsultazzjoni mal-Bord tal-Istudji.  L-istudenti 
għandhom ikollhom id-dritt li jaraw ir-rapporti u jagħmlu l-kummenti tagħhom.

(3)   Il-Kumitat tal-Fakultà għad-Dottorat, permezz tal-Bord tal-Istudji, 
għandu perjodikament jinforma lill-Bord, bil-miktub, dwar il-livell ġenerali milħuq 
mill-istudenti.

                   (4)  Il-Kumitat tal-Fakultà għad-Dottorat, b’konsultazzjoni mal-Bord tal-
Istudji, jista’ jew: 

	 (a)  jirrakkomanda lis-Senat, permezz tas-Sottokumitat, biex l-istudent jingħata 
estensjoni tal-perijodu ta’ studju biex tippermetti lill-istudent itemm id-dissertazzjoni, 
sakemm li l-perijodu tal-estensjoni tal-istudji jkun skont ir-regolament 10; jew

	 (b)  jirrakkomanda biex jintemmu l-istudji prematurament jekk dan jitqies li 
jkun xieraq fiċ-ċirkostanzi, sakemm li l-istudent jista’ jappella l-każ tiegħu/tagħha 
quddiem is-Senat fi żmien 15-il ġurnata min-notifika tat-tmiem tal-istudji.

Is-Superviżjoni tad-Dissertazzjonijiet

	 20.  (1)  Is-Senat, fuq ir-rakkomandazzjoni tal-Bord u tas-Sottokumitat, għandu 
jaħtar Superviżur tad-Dissertazzjoni minn fost il-membri tal-istaff akkademiku tal-
Università skont il-provvedimenti tar-regolament 3.  Dan il-membru tal-istaff għandu 
jkollu kwalifiki xierqa, inkluż għarfien estensiv u esperjenza ta’ riċerka fil-qasam tal-
istudju wiesgħa tal-istudent u parteċipazzjoni kurrenti fi gruppi ta’ riċerka.

	          (2)  Is-Senat jista’ wkoll jaħtar kosuperviżur jew konsulent biex jipprovdu 
l-kuntatt jekk ir-riċerka hija ta’ natura interdixxiplinari jew jekk ir-riċerka qed issir 
bil-kollaborazzjoni ta’ organizzazzjoni oħra jew fil-post tax-xogħol tal-istudent jew 
jekk ir-riċerka se tibbenifika minn kompetenza esperta partikolari.

Is-Superviżjonji tal-Prattika Professjonali

	 21. Is-Senat, fuq ir-rakkomandazzjoni tal-Bord u tas-Sottokumitat, għandu 
jaħtar Superviżur għall-Prattika Professjonali skont il-provvedimenti tar-regolament 
3.  L-ordinamenti tal-Kors għandhom jiddefinixxu min għandu jkun Superviżur tal-
Prattika Professjonali għall-komponent tal-prattika professjonali.

Bidla tas-Superviżur tad-Dissertazzjoni jew tas-Superviżur tal-Prattika 
Professjonali

	 22.   Jekk Superviżur tad-Dissertazzjoni jew Superviżur tal-Prattika 
Professjonali jitlaq mill-Università jew għal xi raġuni oħra ma jkunx jista’ jagħmel 
superviżjoni, il-Kumitat tal-Fakultà għad-Dottorat, b’konsultazzjoni mal-Bord tal-
Istudji, għandu jagħmel arranġamenti għall-pariri alternattivi xierqa u jieħu passi 
biex jiżgura li r-riċerka tal-istudent jew il-komponent tal-prattika professjonali ma 
jkunux imfixkla jew imwaqqfa.  Jekk l-assenza tkun ta’ natura permanenti, il-Kumitat 
tal-Fakultà għad-Dottorat għandu jipproponi Superviżur ġdid lis-Sottokumitat u lis-
Senat, permezz tal-Bord.

	23.   L-istudenti li jixtiequ jibdlu s-Superviżur tad-Dissertazzjoni jew is-
Superviżur tal-Prattika Professjonali tagħhom għandhom jiddiskutu dan maċ-
Chairperson tal-Bord tal-Istudji li għandu jirrakkomanda lill-Kumitat tal-Fakultà 
għad-Dottorat li jsiru provvedimenti adegwati biex titjieb is-sitwazzjoni jekk ikun 
jidher li hemm possibilijiet raġjonevoli u, fejn japplika, l-arranġamenti għal fondi 
jippermettu.

Ir-Rwoli tas-Superviżuri tal-Prattika Professjonali, tas-Superviżuri tad-
Dissertazzjoni, tal-Kosuperviżuri u tal-Konsulenti

	 24.  (1)  Is-Superviżuri tal-Prattika Professjonali għandhom jipprovdi gwida 
lill-istudenti matul il-prattika professjonali tagħhom biex l-istudenti jkunu jistgħu 
jintegraw it-teorija mal-prattika, juru ħiliet professjonali u interpersonali u jibnu 
l-kunfidenza fil-ħiliet prattiċi tagħhom.

(2) Is-Superviżuri tad-Dissertazzjoni hu responsabbli biex jipprovdu 
gwida lill-istudenti li huma responsabbli għalihom billi joffu ideat u jipprovdu 
gwida u inkoraġġiment fl-iżvilupp u l-progress tar-riċerka, is-sottomissjoni tat-teżi u 
l-pubblikazzjoni tar-riżultati tar-riċerka.

(3) Is-Superviżuri tad-Dissertazzjoni għandhom jaċċertaw ruħhom 
li l-istudenti jafu kif għandhom jiġu rrappurtati r-riżultati tar-riċerka tagħhom u 
li huma jifhmu l-implikazzjonijiet ta’ plaġjariżmu u prattiċi akkademiċi oħra li 
mhumiex xierqa.

(4) Is-Superviżuri tal-Prattika Professjonali u s-Superviżur tad-
Dissertazzjoni għandhom jiltaqgħu mal-istudenti regolarment biex jirrevedi 
l-progress tagħhom.  Dawn il-laqgħat għandhom isiru mill-anqas sitt darbiet fis-sena 
għall-istudenti fuq bażi full-time.  Il-laqgħat jistgħu jkunu sostitwiti b’mezzi oħra ta’ 
komunikazzjoni.

 
(5) Ir-rwol ta’ Superviżur tad-Dissertazzjoni, kosupervizur u konsulent 

fil-komponent ta’ riċerka għandu jieqaf meta d-dissertazzjoni tiġi sottomessa għall-
eżami.  Ir-rwol jista’ jkompli, fuq il-parir tal-Bord tal-Eżaminaturi, biex  jipprovdi 
gwida lil studenti li d-dissertazzjoni tagħhom tkun riferuta lura għal tibdil sinifikanti 
qabel ir-riżultat finali.

(6) Is-Superviżuri tad-Dissertazzjoni, kosupervizuri u konsulenti 
mhumiex responsabbli għall-qari tal-provi tad-dissertazzjonijiet.  Lanqas ma hi 
r-responsabbiltà tagħhom li jiżguraw li d-dissertazzjonijiet ma għandhomx partijiet 
plaġjarizzati.

(7)   Is-Superviżur  tad-Dissertazzjoni, kosupervizuri u konsulenti 
jew is-superviżur tal-prattika professjonali ma għandux ikun jiġi mill-istudent 
b’konsangwinità jew b’affinità sat-tielet grad inkluż jew ikollu xi forma ta’ 
relazzjoni oħra mal-istudent.  

(8)  Jekk superviżur isib plaġjariżmu fl-abbozzi jew fil-verżjoni finali 
tad-dissertazzjoni qabel is-sottomissjoni formali għall-eżami, is-Superviżur tad-
Dissertazzjoni għandu juża d-diskrezzjoni tiegħu skont il-gravità dwar jekk għandux 
iwiddeb lill-istudent u jitolbu jieħu azzjoni korrettiva jew jekk għandux jirrapporta 
l-każ lill-Bord tad-Dixxiplina tal-Valutazzjoni.

(9)  L-għadd totali ta’ studenti għad-dottorat u għad-dottorat professjonali 
aċċettati għas-superviżjoni fl-istess żmien minn xi akkademiku fuq bażi full-
time għandu jkun limitat għal ħamsa, sakemm li jekk l-akkademiku jista’ juri lis-
Sottokumitat li:

	 (a)   hu/hi għandu/ha struttura ta’ tmexxija tar-riċerka li tiffaċilita 
l-komunikazzjoni u l-interazzjoni bejn is-superviżur u r-riċerkaturi individwali; jew

	 (b)  hu/hi għandu/ha anqas impenji ta’ tagħlim minn normal,

mela s-Sottokumitat jista’ jawtorizza s-superviżjoni ta’ għadd akbar ta’ studenti.

	 25.  Kosuperviżur jista’ jkun maħtur biex jipprovdi gwida u superviżjoni meta 
n-natura tax-xogħol tar-riċerka tagħmilha neċessarja jew aħjar li jsir dan; ir-rwol ta’ 
kosuperviżur huwa li jaġixxi ta’ konsulent għall-proġett ta’ riċerka fuq bażi regolari.

	 26.  Konsulent jew konsulenti jistgħu jinħatru meta jkun antiċipat li aspetti 
partikolari tax-xogħol tar-riċerka se jeħtieġu kull tant żmien konsulenza sinifikanti 
ma’ espert jew esperti.  Konsulent huwa espert li jkun maħtur biex jipprovdi parir fuq 
aspett partikolari tax-xogħol ta’ riċerka.

	 27.  Meta kosuperviżuri u/jew konsulenti jkunu maħtura, is-Superviżur tad-
Dissertazzjoni jkollu r-responsabbilità aħħarija biex imexxi s-superviżjoni.

Il-Valutazzjoni tat-Taqsimiet Studju Mgħallma – Il-Firxa tal-Marki u l-Grad

28.   It-Taqsimiet studju mgħallma għandhom jiġu evalwati fl-aħħar tas-
semestru fi fih jiġu mgħallma.

29.   L-eżaminaturi għandhom ifissru l-livell milħuq mill-istudenti fil-
valutazzjoni tat-taqsimiet studju mgħallma kollha bħala marka perċentwali u grad kif 
indikat fit-tabella hawn taħt. Kemm il-marka perċentwali kif ukoll il-grad indikat b’ittra 
għandhom ikunu mniżżla fir-rekord akkademiku tal-istudenti. Il-marka perċentwali 
biss għandha tintuża għall-għan biex ikun ikkalkulat il-progress tal-istudenti.

Deskrizzjoni Il-Firxa tal-
Marki

Il-Grad

Xogħol eċċellenti.
Rendiment superjuri li jixhed li l-istudent fehem fil-wisa’ is-suġġett 
u għaraf japplikah. Xhieda ta’ qari/riċerka/xogħol addizzjonali 
konsiderevoli.

80% - 100% A

Xogħol tajjeb ħafna
Rendiment li jixhed għarfien tajjeb ħafna tas-suġġett. Xhieda ta’ 
ammont ġmielu ta’ qari/riċerka/xogħol.

70% - 79% B

Xogħol tajjeb
Rendiment li jisboq il-medja, b’għarfien tajjeb tas-suġġett. Xhieda 
ta’ qari/riċerka/xogħol biżżejjed.

60% - 69% C

Xogħol x’aktarx batut iżda anqas mill-medja
L-istudent fehem il-qofol tas-suġġett iżda kiseb għarfien mhux sħiħ 
tas-suġġett.  Xhieda ta’ ftit qari/riċerka/xogħol.

55% - 59% D

Għadda - meta l-valutazzjoni tkun ibbażata fuq l-għażla Għadda/
Weħel, applikabbli għal placement, xogħol prattiku jew xogħol 
simili.

Ma tapplikax P

Xogħol mhux sodisfaċenti, li bih l-istudent ma jgħaddix f’xi taqsima 
studju.

0%   - 54% F

Assenza mill-valutazzjoni mhux ġustifikata, jew nuqqas ta’
preżentazzjoni fil-ħin tax-xogħol assenjat, inkella ineliġibilità għall-
valutazzjoni minħabba assenza bla permess mill-lekċers. Meta 
titkejjel il-marka medja, din għandha titqies bħala F u marka 0.

0% F

Grad temporanju għal xogħol Inkomplet għal raġunijiet validi 
(mard, assenza approvata, eċċ) meta d-data tal-valutazzjoni tkun 
ġiet posposta jew meta d-data finali għall-preżentazzjoni tax-xogħol 
tkun ġiet imtawla.

I

Il-Valutazzjoni tad-Dissertazzjoni u tal-Prattika Professjonali

30.  It-taqsimiet studju tad-dissertazzjoni u tal-prattika professjonali għandhom 
ikunu valutati fuq bażi ta’ Għadda/Weħel.

Il-Valutazzjoni mill-Ġdid tat-Taqsimiet Studju

	 31.  (1) Taqsima studju mgħallma li wieħed weħel minnha tista’ tkun valutata 
mill- ġdid darba biss, taħt dawk il-kondizzjonijiet kif provdut fl-ordinamenti għall-
Grad. 
Jekk wieħed jgħaddi, l-ogħla marka/grad li jista’ jingħata jkunu 55% / Grad D.

  (2) L-istudenti ma jitħallewx jersqu għall-valutazzjoni mill-ġdid ta’ 
taqsima studju jekk huma jkunu diġà ngħataw krettu għaliha.

  (3) L-istudenti li, wara valutazzjoni mill-ġdid, ma jiksbux il-krettu għal 
xi taqsima studju jkunu meħtieġa jirtiraw mill-Programm.

Il-Progressjoni

	 32.  Biex jitħallew irreġistrati fuq il-Programm, l-istudenti għandhom:

(a) jżommu marka medja ta’ 60% fit-taqsimiet studju mgħallma, liema marka 
medja għandha tkun maħduma fl-aħħar tas-sena akkademika; u

(b) fejn applikabbli, jgħaddu mill-komponent tal-prattika professjonali fil-
valutazzjoni annwali, irrispettivament minn jekk l-istudji tagħhom qed isiru fuq bażi 
full-time jew part-time.

	 33.  Biex ikomplu għat-taqsima studju tad-dissertazzjoni, l-istudenti huma 
meħtieġa jiksbu marka medja globali fit-taqsimiet studju mgħallma kif speċifikat fl-
ordinamenti tal-Kors.

	 34.   L-ordinamenti jistgħu jispeċifikaw li l-progress għat-taqsima tad-
dissertazzjoni jkun bil-kondizzjoni li l-marka medja tkun ogħla minn dik speċifikata 
fir-regolament 32.

	 35.   L-istudenti li jiksbu mill-anqas 60 krettu ECTS għat-taqsimiet studju 
mgħallma u jew jagħżlu li ma jkomplux il-Kors, jew jekk ikomplu, ma jtemmux 
b’suċċess il-programm sħiħ ta’ studju, għandhom ikunu eliġibbli għall-għoti ta’ 
Postgraduate Diploma.

	 36. L-istudenti ma għandhomx jitħallew jissottomettu d-dissertazzjoni 
tagħhom għall-eżami qabel ma jkunu temmew b’suċċess il-valutazzjonijiet kollha 
tat-taqsimiet studju mgħallma u, fejn applikabbli, it-taqsima/taqsimiet tal-prattika 
professjonali, kif speċifikat fir-regolament 32.

	 37.  L-ordinamenti jistgħu jipprovdu  li l-istudenti li jixtiequ jieqfu mill-Kors 
ikunu eliġibbli għall-għoti ta’ grad ta’ Master sakemm li ċerti kundizzjonijiet, kif 
speċifikat fl-ordinamenti tal-Fakultà, jiġu sodisfatti.

	 38.   L-Ordinamenti jistgħu jipprovdu wkoll għal għoti ta’ grad ta’ Master 
lil studenti li jtemmu b’suċċess ir-rekwiżiti kollha tad-dottorat professjonali iżda li 
d-dissertazzjoni tagħhom ma tkunx ta’ livell ta’ dottorat, taħt dawk il-kundizzjonijiet 
li jindika l-Bord tal-Eżaminaturi u l-Bord.

	 39.  Fil-każ li d-dissertazzjoni wkoll ma tilħaqx il-livell meħtieġ għall-grad ta’ 
Master, l-istudenti jingħataw il-Postgraduate Diploma.

Is-Sottomissjoni ta’ Proposti għad-Dissertazzjoni u tad-Dissertationijiet

	 40.  L-ordinamenti għandhom jispeċifikaw meta l-istudenti huma meħtieġa 
jissottomettu l-proposta tad-dissertazzjoni tagħhom.  Is-Senat, fuq ir-rakkomandazzjoni 
tas-Sottokumitat, għandu jikkunsidra l-proposti għad-dissertazzjoni fuq il-parir tal-
Bord.

	 41.  Il-proposti għad-dissertazzjoni għandhom, l-ewwelnett jiġu kkunsidrati 
mill-Kumitat tal-Fakultà għad-Dottorat, fuq il-parir tal-Bord tal-Istudji.

	 42.  Mhux anqas minn tlett xhur qabel id-data maħsuba għas-sottomisssjoni 
tad-dissertazzjoni, l-istudenti għandhom jinfurmaw lill-Kumitat tal-Fakultà għad-
Dottorat u lill-Bord tal-Istudji bl-intenzjoni tagħhom li jippreżentaw id-dissertazzjoni 
tagħhom u jagħtu t-titlu eżatt tagħha.   Il-Kumitat tal-Fakultà għad-Dottorat, wara 

li jaċċerta ruħu li l-perijodu ta’ studju jikkonforma ma’ dak stipulat f’dawn ir-
regolamenti, u li s-Superviżur tad-Dissertazzjoni ta l-opinjoni tiegħu lill-istudent 
dwar is-sottomissjoni tad-dissertazjoni tiegħu/tagħha għall-eżami, għandu jagħti 
parir lill-Bord biex jirrakkomanda lis-Senat il-ħatra ta’ Bord tal-Eżaminaturi.

	 43. (1) Meta jippreżentaw dissertazzjoni għall-eżami, l-istudenti għandhom 
jissottomettu:

	 (a) dikjarazzjoni ffirmata li d-dissertazzjoni hija x-xogħol personali tagħhom, 
u li l-parti l-kbira tax-xogħol saret wara r-reġistrazzjoni tagħhom għall-Grad; u

	 (b) formola ffirmata mis-Superviżur tad-Dissertazzjoni li tfisser li huwa jaf li 
l-istudent qiegħed jissottometti d-dissertazzjoni tiegħu/tagħha għall-eżami mill-Bord 
tal-Eżaminaturi.

	        (2)  L-istudenti m’għandhomx jiddiskutu x-xogħol tagħhom mal-eżaminaturi 
matul il-perijodu bejn il-ħatra tagħhom bħala eżaminaturi u l-eżami orali.

	 44.  Id-dissertazzjoni għandha tinkiteb fil-format preskritt u għandu jkollha 
għadd ta’ kliem kif speċifikat fl-ordinamenti tal-Fakultà, u għandha taqbel mal-livelli 
akkademiċi stabbiliti għad-dixxiplina konċernata.

Il-Bordijiet tal-Eżaminaturi għat-Taqsimiet Studju Mgħallma u għad-
Dissertazzjoni

	 45. (1) Il-Bordijiet tal-Eżaminaturi jkunu maħtura mis-Senat fuq ir-
rakkomandazzjoni tal-Bord magħmula kif ġej:

(a) għat-taqsimiet mgħallma:  chairperson, li normalment ikun il-Kap tad- 
Dipartiment akkademikament responsabbli għat-taqsima studju, u mhux anqas minn 
żewġ eżaminaturi oħra, inkluż il-lekċerer tat-taqsima studju; u 

(b) għat-taqsima tad-dissertazzjoni:  mhux anqas minn tliet eżaminaturi, li 
wieħed minnhom għandu jkun chairperson u nkluż eżaminatur barrani. Il-membri 
tal-Bord tal-Eżaminaturi għandhom ikunu akkademiċi b’esperjenza fir-riċerka fil-
qasam ġenerali tad-dissertazzjoni tal-istudent u, fejn prattikabbli, għandu jkollhom 
esperjenza bħala speċjalisti fis-suġġett li se jiġi eżaminat, sakemm li tnejn mill-
eżaminaturi, inkluż l-eżaminatur barrani, għandhom ikunu akkademiċi li għandhom 
awtorità fil-qasam tar-riċerka mwettqa.

         (2)  L-eżami orali tad-dissertazzjoni għandu jkun immexxi għall-anqas 
minn tliet eżaminaturi inkluż l-eżaminatur barrani.

	                (3)   Is-Superviżuri tad-dissertazzjoni, il-kosuperviżuri u l-konsulenti 
għandhom ikunu preklużi milli jkunu eżaminaturi iżda s-Superviżur tad-dissertazzjoni 
għandu jkun mistieden jattendi bħala osservatur matul l-eżami orali.   Hu jista’ 
jikkontribwixxi jekk ikun mistieden jagħmel dan mill-membri tal-Bord tal-Eżaminaturi 
iżda għandu jirtira qabel id-deliberazzjonijiet finali tal-Bord tal-Eżaminaturi.

L-Eżami tad-Dissertazzjonijiet

	 46.  (1)  L-eżami tad-dissertazzjonijiet għandu jsir f’żewġ stadji:

	 (a)  is-sottomissjoni mill-istudent u l-evalwazzjoni preliminari mill-Bord tal-
Eżaminaturi; u

	 (b)  id-difiża orali tad-dissertazzjoni.

	         (2)  Fl-evalwazzjoni tad-dissertazzjoni, il-Bord tal-Eżaminaturi għandu 
jeħtieġ:

	 (a) evidenza li hija tirrappreżenta kontribuzzjoni sinifikanti għall-għerf f’qasam 
ta’ studju partikolari jew fir-relazzjoni bejn it-teorija u l-prattika professjonali;

	 (b)  evidenza ta’ oriġinalità;

	 (ċ) evidenza tal-ħila tal-istudent li jgħaqqad is-suġġett tad-dissertazzjoni mal-
korp ta’ għarfien  eżistenti u mal-prattika professjonali kurrenti; 

	 (d)  evidenza tal-ħila tal-istudent li japplika metodi ta’ riċerka xierqa għas-
suġġett; u
	
	 (e)  livell sodisfaċenti fil-preżentazzjoni letterarja.

	        (3) Kull eżaminatur għandu jissottometti rapport preliminari indipendenti 
liċ-Chairperson tal-Bord tal-Eżaminaturi.   Fir-rapport, kull eżaminatur għandu 
jikkonsidra jekk id-dissertazzjoni tissodisfax provviżorjament ir-rekwiżiti għall-għoti 
tal-Grad u fejn possibbli, jagħmel rakkomandazzjoni provviżorja xierqa suġġett għar-
riżultat tal-eżami orali.

	       (4)  Il-Bord tal-Eżaminaturi għandu jressaq lill-istudent għal eżami orali 
wara li jew japprova d-dissertazzjoni bla kondizzjonijiet jew suġġett għall-korrezzjoni 
ta’ żbalji minuri għas-sodisfazzjon tas-Superviżur Prinċipali.

	            (5)   Jekk il-Bord tal-Eżaminaturi ma jkunx sodisfatt bil-kwalità tad-
dissertazzjoni, huwa ma jressaqx lill-istudent għall-eżami orali u għandu jew:

	 (a)  jirreferi d-dissertazzjoni lura lill-istudent għall-reviżjoni maġġuri u jitolbu 
biex jerġa’ jissottomettiha fi żmien sitt xhur f’forma riveduta għas-sodisfazzjon tal-
Bord tal-Eżaminaturi; jew

	 (b)  ma jippermettix lill-istudent li jerġa’ jissottomettiha f’forma riveduta iżda 
minflok jagħti lill-istudent grad ta’ Master; jew

	 (ċ)  ma jagħtix permess biex jerġa’ jissottomettiha u jiddikjara li l-istudent 
weħel fit-taqsima studju tad-dissertazzjoni.

	 47.   (1) L-istudenti jkunu meħtieġa jiddefendu d-dissertazzjoni tagħhom 
oralment quddiem il-Bord tal-Eżaminaturi, inkluż l-eżaminatur barrani.   L-eżami 
orali għandu jkopri s-suġġett tad-dissertazzjoni u materji relevanti għaliha.

	                    (2) L-eżami orali għandu jsir fl-Università ta’ Malta għall-istudenti 
kollha.

	 48.  L-istudenti għandhom ikunu infurmati bid-data tal-eżami orali mill-anqas 
tliet ġimgħat qabel id-data skedata.

	 49.  (1)  Wara l-eżami orali, il-Bord tal-Eżaminaturi għandu jew:

	 (a)   jissottometti lill-Kumitat tal-Fakultà għad-Dottorat u lis-Senat rapport 
finali wieħed dwar it-taqsima studju tad-dissertazzjoni; jew  

	 (b)  jirreferi d-dissertazzjoni lura lill-istudent għal reviżjoni maġġuri u għas-
sottomissjoni mill-ġdid fi żmien sitt xhur f’forma riveduta għas-sodisfazzjon tal-
Bord tal-Eżaminaturi, u jressaq lill-istudent għat-tieni eżami orali, jekk il-Bord tal-
Eżaminaturi jiddeċiedi hekk.

	       (2)  Ir-rapport finali tal-eżaminaturi kollha għandu jipprovdi kummenti 
dettaljati biżżejjed dwar l-iskop u l-kwalità tax-xogħol kif jidher mid-dissertazzjoni 
miktuba u mid-difiża orali.  Barra minn rimarki ġenerali dwar fejn id-dissertazzjoni 
hija b’saħħitha u fejn hija batuta, ir-rapport għandu jinkludi, bħala appendiċi, lista ta’ 
rimarki dwar xi titjieb speċifiku jew żbalji minuri li jeħtieġu korrezzjoni.  Din il-lista 
għandha tingħata lill-istudent għall-gwida biex itejjeb id-dokument.  Għandha tkun 
ir-responsabbiltà taċ-Chairperson li jiżgura li xi korrezzjonijiet u emendi meħtieġa 
fid-dissertazzjoni saru sewwa. 

	       (3)  Il-Bord tal-Eżaminaturi għandu jagħti parir lill-Bord tal-Istudji dwar 
l-eżitu tal-eżami tad-dissertazzjoni kif ġej:

	 (a)  l-istudent temm ix-xogħol b’suċċess; jew

	 (b) l-istudent meħtieġ jemenda d-dissertazzjoni għas-sodisfazzjon taċ-
Chairperson tal-Bord tal-Eżaminaturi fi żmien tlett xhur min-notifika uffiċjali lill-
istudent mill-Bord tal-Eżaminaturi; jew

	 (ċ) l-istudent ma ssodisfax lill-eżaminaturi tat-taqsima studju tad-
dissertazzjoni.

	      (4)  Fejn l-eżaminaturi ma jaqblux, huma għandhom isegwu l-proċeduri 
rilevanti kif deskritti fir-Regolamenti dwar il-Valutazzjoni tal-Università.   Fi 
kwalunkwe każ, rapporti separati minn kull eżaminatur għandhom ikunu sottomessi 
lis-Sottokumitat u lis-Senat.

	          (5)  Fejn id-disgwid ma jistax ikun riżolt, u d-deċizjoni tittieħed b’vot 
ta’ maġġoranza, iċ-Chairperson għandu jniżżel dan fir-rapport finali kollettiv tal-
eżaminaturi kollha, sakemm li xi membru li ma jaqbilx jista’ jisottometti rapport 
ta’ minoranza u jagħti r-raġunijiet għax ma jaqbilx.  F’dawn iċ-ċirkostanzi, is-Senat 
għandu jew jaqbel li jaċċetta r-rapport tal-maġġoranza jew jieħu dawk il-miżuri li 
jidhirlu xierqa.

L-Eżami tal-Komponent tal-Prattika Professjonali

	 50.  L-ordinamenti għall-Kors għandhom jispeċifikaw il-proċess, il-proċeduri, 
il-kondizzjonijiet u l-metodu tal-eżami tal-Komponent tal-Prattika Professjonali.

	 51.  Il-Bord tal-Eżaminaturi għandu jkun magħmul minn mhux anqas minn 
tliet membri inkluż is-Superviżur tal-Prattika Professjonali.

L-Għoti tal-Grad

	 52.  Il-Bord, fuq ir-rakkomandazzjoni tal-Bord tal-Istudji u tal-Kumitat tal-
Fakultà għad-Dottorat, u wara li jikkunsidra l-livell milħuq mill-istudent fil-komponent 
mgħallem, fil-prattika professjonali, jekk applikabbli, u fid-dissertazzjoni, għandu 
jirrakkomanda lis-Senat l-għoti tal-Grad. 

Il-Pubblikazzjoni

	 53. L-istudenti għandhom jirrikonoxxu l-kontribuzzjoni tas-superviżur/i 
u l-konsulent/i tagħhom, u ta’ xi membri oħra tal-istaff jew studenti f’xi materjal 
ippubblikat jew f’xi preżentazzjoni skont il-linji gwida internazzjonali dwar id-
drittijiet tal-awturi.

	 54.  Is-superviżuri għandhom jirrikonoxxu l-kontribuzzjoni tal-istudent f’xi 
materjal ippubblikat jew f’xi preżentazzjoni li tinvolvi xogħol li sar mill-istudent.

Id-Dritt tal-Awtur u l-Propjetà Intellettwali

	 55.   Id-dritt tal-awtur tad-dissertazzjoni tibqa’ tal-istudent.   Kull drittijiet 
ta’ propjetà intellettwali oħra inkorporati fid-dissertazzjoni huma propjetà tal-
Università.   Il-kopji propja tad-dissertazzjoni imressqa għall-eżami jisru l-propjetà 
tal-Università.  

	 56.   L-istudenti għandhom jirrispettaw il-Politika tal-Università dwar il-
Propjetà Intellettwali sa fejn din teffettwa l-allokazzjoni tad-dħul mid-drittijiet ta’ 
propjetà intellettwali.

Il-Ftehim ta’ Kunfidenzjalità

	 57. (1)  Ftehim ta’ kunfidenzjalità ma’ entitajiet li jkunu sponsoriżżaw jew 
ipprovdew fondi għall-proġett għandhom ikunu identifikati mill-istudenti u bi qbil 
mas-Superviżur tad-Dissertazzjoni u notifikati lill-Bord permezz tal-Kumitat tal-
Fakultà għad-Dottorat.

 (2)  Meta student jew l-Università jixtiequ li d-dissertazzjoni tibqa’ 
kunfidenzjali wara t-tmiem tal-programm ta’ riċerka, it-talba għall-approvazzjoni 
għandha ssir lis-Sottokumitat fiż-żmien meta l-applikazzjoni tkun qed tiġi 
kkonsidrata.  Il-perijodu approvat m’għandux normalment jaqbeż is-sentejn mill-
pubblikazzjoni tar-riżultat.  Madankollu, fil-każijiet fejn il-pubblikazzjoni tad-
dissertazzjoni tista’ tkun ta’ detriment għall-istudent jew għall-Università jew għall-
isponser jew għall-entità li pprovdit il-fondi, jista’ jkun approvat perijodu itwal.

Il-Verżjoni Finali tad-Dissertazzjoni

	 58.  (1)  Wara d-difiża b’suċċess tad-dissertazzjoni u qabel ma jingħataw il-
Grad, l-istudenti huma meħtieġa jippreżentaw għall-anqas tliet kopji tad-dissertazzjoni 
llegati b’qoxra ħoxna u kopja f’forma diġitali bħala fajl elettroniku. 

   (2) Id-dissertazzjonijiet għandhom ikunu assenjati kodiċi ta’ 
identifikazzjoni mir-Reġistratur, li jikkonsisti minn sett ta’ numri u ittri, biex ikun 
mod uniku ta’ identifikazzjoni tax-xogħlijiet.

L-Ordinamenti

	 59.  Is-Senat jista’, fuq ir-rakkomandazzjoni ta’ kull Bord, japprova ordinamenti 
li jmexxu l-Grad biex jirregolaw materji mhux koperti b’dawn ir-regolamenti.

Il-Provvediment Ġenerali

60. Għal materji li m’hemmx provvedimenti dwarhom f’dawn ir-regolamenti, 
il-Bord u s-Senat għandu jkun iggwidat mill-provvedimenti tar- Regolamenti tal-
2008 għall-Grad ta’ Doctor of Philosophy - Ph.D. - ippubblikati bħala Avviż Legali 
293 tal-2008, kif applikabbli.


